
Eskubaloiak herri honetan 
eginiko bideaz eta Usurbil Ki-
rol Elkartearen egitasmoaz 
aritu ziren solasean Euskal 
Telebistaren "Biba Zuek" 
saioan. Askotariko gaiak hiz-
pide hartu ohi dituzte bazka-
losteko programan. Urriaren 
23koan,  "ahalegin eta lorpenei" 
buruz aritu ziren Maddalen 
Arzallusek eta Xabier Sukiak 
aurkezturiko saioan. Horreta-

rako, eskubaloian, arraunean 
eta sokatiran dabiltzan kirola-
riak gonbidatu zituzten.

Eskubaloiak Usurbilen egi-
niko bidearen nahiz aipatu 
herri bilgunearen proiektuaz 
jardun zuten aurkezleekin, 
kirol elkarteko arduradun Ju-
len Nazabal Aisak eta klubeko 
eta Euskal Eskubaloi Selekzio-
ko jokalari Araitz Mendiluze 
Saizarrek.

Urriaren 31rako antolatu dute 
bazkaria Saizar sagardotegian. 
Izen-ematea hilaren 15ean 
itxi zuten. Eguerdiko 12:30ean 
geratu dira Mikel Laboa pla-
zako Zumetaren muralaren 
aurrean, taldeko argazkia 
ateratzeko eta iragarritako 
trikipoteoa abiatzeko.

1966an jaiotakoen 
bilkura, asteburu 
honetan

1969koak azaroaren 
7an batuko dira 
Mahaspildegin

Txokoaldetik Santuenera le-
kuz aldatuko du Udalak gar-
bigune mugikorra urriaren 
28an eta bertan izango dute 
azaroaren 4ra arte. Bihara-
munean, Kalezarrera lekuz 
aldatuko dute. Hurrengo 
errefus bilketa eguna, aza-
roaren 8a izango da.

Garbigune 
mugikorra,            
Santuenera 

Odola emateko aukera izango 
da azaroko lehen astelehenean, 
hilaren 2an, 16:30-20:10 artean 
Udarregi ikastolako eraikin go-
rriko erdiko aretoan. Aurrez 
odola eman dutenei hitzordua 
finkatuko zaie. Lehen aldiz odo-
la eman asmo dutenek dei de-
zatela hona: 943 007 884.

Hurrengo                
odol-ematea, 
azaroaren 2an

Mahaspildegin batuko dira, 
12:00etan. Bazkaria ordea 
14:30ean izango da, Artzabalen.  
50 euroko ordainketa egin 
beharko da: ES32 3008 0259 
1547 7191 6121 (Rural Kutxa). 
Ordainketa egiterakoan, 69 eta 
izena idatzi. Izena emateko 
azken eguna, azaroaren 3a.

Usurbil K.E., 'Biba Zuek' 
telebista saioan

Julen Nazabal Aisa kirol arduraduna eta Araitz Mendiluze Saizar ETBn izan ziren  
eta besteak beste, Usurbil KE taldearen egungo egitasmoak azaldu zituzten.

Urriaren 31rako antolatu dute 
bazkaria Artzabalen. 13:00ean 
geratu dira bazkalaurreko 
poteorako. Otordurako izena 
telefono zenbaki honetara 
deituta eman daiteke: 659 13 
90 73.

1959an jaiotakoen 
topaketa

1957an jaiotakoak 
Patrin batuko dira

Azaroaren 21ean bilduko dira 
bazkaritarako Patri jatetxean. 
“Oraindik animatu ez denik 
bada” izena emateko gonbi-
ta egin dute. Izena azaroaren 
14ra arte eman ahalko da, 
telefono zenbakiotako bate-
ra deituta: 620 231 299 (Juan-
txo) edo 617 392 767 (Iñaki).

UGAITZ AGIRRE

IRITZIA

Mundua ezagutzeak 
ba omen du halako 
indar bat, botere bat, 

gainontzekoen gainetik jartzen 
zaituena. Zer da,  baina, 
mundua ezagutzea? Leku 
exotiko zein urrunenak bisitatu 
izana? Ezezagun batekin tea 
konpartitu izana? Norberaren 
amildegian behera egitea ere 
mundua ezagutzea dela dio 
batek baino gehiagok. Akaso 
bidaiarik zirraragarriena da, 
bai eta beldurgarriena ere. 
U s t e z  e z a g u n a ,  b a i n a 
munstroak agertzen hasten 
direnean, ezin sinetsi geratzen 
da bidaiaria.

Halako zerbait gertatu zi-
tzaion pixkanaka Helenari. 
Aita akabatu ondoren, ihesa 
prestatu zuen, eta trenbidea-
ri jarraiki, haren oinatzak de-
sagertu nahi izan zituen inork 
ez zezan segi. Ihes hartan, 
ordea, ihesera eraman zuen 
keinu xume hura zehaztasun 
milimetrikoz aztertu nahi izan 
zuen. Zergatik erabaki aita 
hiltzea? Hark akabatu arazi 
zituen Troiako baserrian zeu-
den guztiak, baina Helena bera 
ez zen aita bezalakoa, ez zuen 
horrelakoa izan nahi. Ez zuen 
nahi ingurukoak haren beldur 
izan zitezen. Eta halere, esnea 
artsenikoarekin pozoitzera 
ausartu zen inoiz imajinatu 
gabeko hoztasunarekin.

Enbor beretik sortuak. Hala 
zioten herritar askok genea-
logiak justifikatzeko. Gurasoe-
tako baten umore bera izan 
zuten seme-alabek, hori ere 
odolean zeramaten denek, eta 
inork ezin zion ihes egin pa-

tuari. Sorgin gurpilaren sor-
ginkeriatik ezin eskapo egin 
bizi omen dira gizakiak, eta 
Helenak hari ihes egin nahian, 
aitaren eta ahizparen enbo-
rretik bereizi nahian, istripu 
bat zela esaten zion bere bu-
ruari. “Ez nintzen ni. Ez nintzen 
ni. Ez nintzen ni”. Eta errepi-
kapenaren oihartzunak amil-
degian gora egiten zuen aire 
zabalaren bila.

Pakistaneko goi mendietatik 
zuzenean herri zutela errepi-
katu zion merkatariak, ez zue-
la hoberik probatuko. Kalita-
te hartako opioagatik heren-
tziak ordaintzeko kapaz izan-
go litzatekeela bat baino 
gehiago, baina neskaren 
edertasunagatik beherapen 
berezia egingo ziola. Gaiaz ez 
zuela ulertzen, eta merkatari 
abilak iruzur egiteko edozein 
trikimailu erabiliko zuen He-
lenarekin. Istanbul zaratatsu 
eta kaotikoan edozer topa 
zitekeen. Asiarako atea: mer-
katari britainiarrak eta iruzur-
gile turkoak elkartzeko plaza. 
Edo bestela ere pentsatuko 
zuen besteren batek. Merka-
tariak turkoak zirela eta iru-
zurgileak europar zikinak. 
Eferbeszentzia nabari zen 
giroan. Eta Helena txanpon 
zorroa ateratzekotan zegoe-
nean, esku batek geldiarazi 
zuen. Belarrira xuxurlatu zion 
ekialdeko azentuan: “Ni zu 
banintz, pauso bat atzera 
emango nuke”. Urduritasu-
nagatik, metafora hitzez hitz 
ulertu zuen, eta merkatariaren 
postuan egotetik bazar ero 
hartako masan galdu zen 

bat-batean. Bere onera itzu-
li zenean inor mehatxatzen 
ez zeukala ondorioztatu eta 
gero, tuntun baten pare sen-
titu zen. Aitaren hitzak zetoz-
kion burura: “Handitzen 
zarenean ulertuko duzu”. 
Heldutara jolasean ari zela 
sentitzen zuen, helduen gau-
zak egiten ideia putarik edu-
ki gabe. Eta Istanbuleko bazar 
jendetsu eta zoroan harrapa-
tuta ikusi zuen bere burua, 
masa bizidun baina amorfoak 
irentsita zeukala, alde batera 
edo bestera, korrontearen 
menera. Antsietateak bereak 
eta bi egin aurretik, ordea, 
esku batek heldu zion, eta 
masatik atera zuen.

Kale kantoi hartan airea 
pisutsua eta hezea zen. Ema-
kumearen parean, txiki sen-
titzen zen Helena. Ikara aur-
pegia disimulatzen saiatu 
bazen ere, hankek dar-dar 
egiten zioten, eta ihesa han-
txe bertan amaituko zela si-
netsi zuen. “Hau ez da zu 
bezalako neska pertxenta 
batentzako lekua. Hobe duzu 
zure erosotasunera itzultzea”. 
Berandutxo zen horretarako. 
Halere, Irinak ez zuen han 
bakarrik utziko trafikatzaileen 
esku amaitzeko aukera asko 
baitzituen.

Zeruak eta lurrak (23)

"ISTANBUL 
ZARATATSU ETA 
KAOTIKOAN 
EDOZER TOPA 
ZITEKEEN"

1972. urtean 
jaiotakoen bazkaria, 
azaroaren 7an
Azaroaren 7an Zubietako Iruin 
sagardotegian batuko dira, 
14:30ean. Otordurako izena 
urriaren 31 baino lehen eman 
beharko da. 50 euroko ordain-
keta egin beharko da: ES41 
2095 5048 1091 2804 0123 
(Kutxabank). Ordainketa egi-
terakoan, nork bere izen-abi-
zenak adierazi beharko ditu.

Urriaren 29an izango da, 
16:30ean, eraikineko sotoan. 
Egunean bertan zehaztuko da 
proiektatuko den filma. Sa-
rrera doakoa izango da.

Zineforuma 
Txirikordan

Unai Gaztelumendiren komiki-tira, TOKIKOMeko hainbat hedabideren eskutik.

Oinarrizko lehen sorospen 
ikastarora animatzen denak 
oinarrizko ezagutza batzuk 
jasoko ditu, "egunerokoan 
topa ditzakeen arriskuei au-
rre egin ahal izateko balio-
garri egingo zaizkionak: bihotz 
zein birika susperketa, zau-
riak, hausturak, erredurak…".

DYAk zabaldu duen oha-
rraren arabera, ikastaroa 
euskaraz izango da. Datei 
dagokionez,  azaroaren 2an 
hasi eta azaroaren 6an amai-
tuko da. Bi orduko bost saio 
izango dira guztira.

Ordutegia hauxe izango da: 
arratsaldeko 18:00etatik 
20:00etara. Ikastaroa Usur-
bilen egingo da, Muna-Lurra, 
26 helbidean duen egoitzako 
bilera gelan.

Izen-ematea zabalik
Matrikularen prezioa 60 eu-
rokoa da eta kontuan izan 
plaza kopurua mugatua izan-
go dela. Izena emateko edo 
informazio gehiago jasotze-
ko, deitu 943 46 46 22 telefo-
no zenbakira edo sartu www.
DYAgipuzkoa.com web orrian.

Ikastaroa azaroaren 2an hasi eta azaroaren 6an amaituko da.

DYAk oinarrizko 
lehen sorospen 
ikastaroa eskainiko 
du datorren astean
DYAk oinarrizko lehen sorospen ikastaro bat iragarri du 
datorren asterako. Usurbilgo egoitzan eskainiko du eta 
edonork har dezake parte.

Euskarazko materiala sortzen 
dihardu Lanekik, Lanbide He-
ziketa indartu eta hobetzeko 
elkartea baita. Hizkelan jar-
dunaldiaren hamaikagarren 
edizioa iragan astean egin 
zuten Errenteriako Don Bos-
co Lanbide Heziketaren ikas-
tetxean. Ekintzailetza Euska-
raz Saria eman zuten jardu-
naldian zehar lehenbiziko 
aldiz. Tknikako Urrats bat 
proiektuarekin elkarlanean 
Gipuzkoako Foru aldundiak 
sustaturiko mila euroko saria 
eman zioten Agurtzane Alkor-

ta Urdanpilletak herri erdigu-
nean duen enpresari.

“Poz handia ematen digu 
gure komunitateko proiektuek 
bidea egiten dutela ikusteak. 
Zorionak, Agu!” adierazi nahi 
izan diote herrikideari Zubie-
ta Lanbide Eskolatik. Izan ere, 
ikastetxe horretako Urratsbat 
programako enpresa da sari-
tua. Urratsbat Lanbide Hezi-
ketako ikasleak nahiz ikasle 
ohiak enpresa sortzen lagun-
tzeko programa da. Alkorta 
Zubietako ikastetxeko ikaslea 
izandakoa da.

“Agu, pilates eta ariketa fisikoa” enpresa saritu dute Hizkelan jardunaldian.

“Ekintzailetza 
euskaraz” saria 
Agurtzane 
Alkortarentzat
Laneki elkarteak Hizkelan jardunaldiak sustatzen ditu,      
“Lanbide Heziketan eta lan munduan euskararen erabilera 
sustatu, bistaratu eta bultzatzeko”.

ARITZ LASARTE 
Usurbilgo jatorri aniztasuna 
ospakizun bilakatzen du ur-
tero Mundualdiak. Aurtengo 
ediziorako hitzordua iragarri 
dute jada antolatzaileek. Aza-
roaren 7an izango da, herri-
kideen sorterrien elkargunea 
izango den jaialdia. 

"Urtean egun batez, herriko 
jatorri aniztasuna herriaren 
erdigunean jartzen du Mun-
dualdiak: aisia, gastronomia 
eta musika uztartuta, jatorri 
desberdinen arteko herritarren 
topaketa eta elkar ezagutzea 
bultzatzea du helburu", sus-
tatzaileek azaldu dutenez. 

Familia plana goizez, 
jakien dastaketa arratsaldez
Goiz parterako, Zirimararen 
Familia Plana egingo da. Arra-

tsalde partean, bestalde, arra-
kasta itzela izan ohi duen jakien 
dastaketa iragarri dute. Daki-
zuenez, askotariko sorterrie-
tako herrikideek mimo ezin 
handiagoz sukaldaturiko jakiak 
sukaldatu eta eskaintzen diz-
kiete usurbildarrei.

20 erakusmahai
Aurtengo Artisau Azokan, 
hogei bat postu ipiniko di-

tuzte. Antolatzaileek aditzera 
eman dutenez, "Sahara, Ni-
karagua, Mongolia, Nigeria, 
Venezuela, Ekuatore Ginea, 
Mauritania eta Kolonbiakoak 
izango dira, besteak beste". 

Bi edo hiru herrialderen 
artean partekaturiko postuak 
ere izango dira: "Kuba, Ukrai-
na eta Euskal Herria elkartu-
ko dituena batetik, eta Polo-
nia eta Argentina batuko 

dituena, bestetik", antolatzai-
leen esanetan. 

Musika eta dantza ez dira faltako
Dastaketa musikatua izango 
da. Izan ere, Kolonbiako mu-
sikak eta dantzek girotuko dute 
arratsaldea. "Bi taldek parte 
hartuko dute: Walter Sanche-
zek saltsari gorazarre egingo 
dio, eta Asociación Cultural 
Integración Sin Fronteras el-
karteak dantza kolonbiarren 
erakustaldia eskainiko dute".

Mundualdiak "jatorri desberdineko herritarren topaketa eta elkar ezagutza bultzatzea du helburu".

Badator Mundualdia, 
usurbildarren sorterrien 
elkargunea
Usurbilgo herrikideen askotariko sorterrien topagunea izango da Mundualdia, beste urte batez. 
Azaroaren 5erako eta 7rako hitzordu sorta iragarri dute.

"AURTENGO 
MUNDUALDIAN, 
JATORRI 
EZBERDINEKO           
20 BAT POSTU 
IPINIKO DITUZTE"

KOLONBIAKO 
MUSIKARIEK ETA 
DANTZARIEK 
GIROTUKO DUTE 
MUNDUALDIKO 
AZKEN TXANPA

Heriotza, 
ikuspegi 
ezberdinetatik 
begiratuta

Aurtengo Mundual-
dia girotzeko, bes-
talde, udaberriaz 
gerozt ik  Udalak 
eragile gehiagorekin 
lankidetzan abian 
duen "komunitate-
tik, heriotzaz" zi-
k l o k o  h u r r e n g o 
hitzordua progra-
matu dute. Daki-
zuenez, heriotzari 
ertz ezberdinetatik 
heltzen dio ekime-
nak. 

Datorren ekital-
dian, "heriotza eta 
kulturartekotasuna" 
izango dute hizpide 
nagusia. "Lehenik, 
gaian aditua den 
Eduardo Ruiz Viey-
tez Deustuko Uni-
bertsitateko irakas-
leak gaiaren ingu-
ruko sarrera eta 
kokapena egingo 
du. Ondoren, sola-
saldia izango da: 
Argeliako, Saharako, 
Euskal Herriko eta 
Venezuelako herri-
tar banak parte har-
tuko dute, Trape-
zistak programako 
arduradun batek 
gidatuta".

ARITZ LASARTE
Bueltan dator, Zuberoako 
ikastoletako gurasoek Euskal 
Herriko hainbat guneetako 
bidelagunekin (Usurbilen, 
Nafartarrak taldekoen eskutik) 
batera sustatu ohi duten ota-
rren kanpaina. Ekimen soli-
darioak Zuberoako ikastolak 
lagundu eta bertako ekoizpe-
nak ezagutarazi eta dastatze-
ko moduan jartzea du helbu-
ru. Iaz, 2.200 saski saldu os-
tean, jada Zuberoako jaki 
goxoen hiru saskiok dituzue 
aukeran:

Pettara (52 euro)
Ahate gibel berrosatua, eztia, 
ardi gazta kiloa, bixkotx su-
kratuak eta pastak.

Arbaila (57 euro)
Eztia, bixkotx artisanalak, kilo 
erdiko bi ardi gazta, bixkotx 
gatzatuak, erreximenta, pastak 
eta tisana.

Basabürüa (70 euro)
Mozkin biologikoz osatutako 
saskia (lukainka, euskal pastak, 
patea, eztia, piper ezti ozpina, 
sagar zukua eta gasna).

Eskabideak: 
ikaskoli.eus nahiz NOAUA! 
Kultur Elkartearen bidez egin 
ahalko dituzue.

Hiru saski daude aukeran.

Zuberoako 
ikastolen aldeko 
saskiak eskatzeko 
epea zabalik da 

ARITZ LASARTE
2027ko urtarrileko azken 
igandean ez, azken larunba-
tean jokatuko da Irisasi BTT 
proba. Aldaketa horren zer-
gatia azaldu dute antolatzai-
leek sare sozialen bidez. 
"Arrazoi on" bat dute. Horren 
ondorioz, zabaldu berri du-
ten izen-ematean ere berri-
kuntzak txertatu dituzte.

Sorreratik, urtarrileko azken 
igandean jokatu izan da Iri-
sasi BTT Hotzak Akabatzen. 
Hala izan da hamalau edi-
zioetan. Aldiz, "hamabosga-
rren edizio hau berezia izatea 
nahi dugu", jakinarazi dute 
antolatzaileek. Datorrena 
urtarrileko azken larunbate-
rako, hilaren 30erako ari dira 
antolatzen. "Aurtengo edizioa 
berrikuntzekin dator! Lehen 
aldiz larunbatean ospatuko 
da", proba honen bultzatzai-
leek berri eman dute.

Aldaketa horren zergatia 
azaldu nahi izan dute. Izan 
ere, "arrazoi on" bat dutela 
eman dute aditzera. "Probaren 
ondoren, bazkari bat egingo 
dugu lasai, denok batera ese-
rita". Aurretik eginiko zehar-
kaldiko parte hartzaileek bi-
zipenak partekatzeko aitzakia 
izatea nahi dute. 

Horren ondorioz, berrikun-
tza nabarmen hori txertatu 
dute izen-emateko deialdian. 
Hau da, 2027ko urtarrilaren 
30eko probarako izena ema-
terakoan, "bazkarira etorriko 
zareten ala ez erantzun behar-

ko duzue". Antolatzaileek 
ohartarazi dutenez, "bakarrik 
etorri nahi ez dutenek ere 
izango dute gertukoekin etor-
t z e k o  a u k e r a .  I z a n  e r e , 
izen-ematean bertan txartel 
gehiago erosteko aukera eman-
go da 5 euroren truke (parte 
hartzaileek ez dute ordaindu-
ko)". 

Adi izena ematerakoan
Parte hartzera deitu dute. Ani-
matu gurekin egun handi hau 
ospatzera!", egin dute gonbi-
ta. Izen-ematea zabalik dute 
jada kronoak.com atarian, 30 
euroren truke. Prezio horren 
barne sartuko da parte har-
tzailearentzako bazkaria. Ize-
na ematerako unean parte 
hartzaileak gonbidatuekin 
joan nahi badu otordura, une 
horretan eskuratu beharko 
ditu sarrerak 5 eurotan. Ins-
kripziorako une berean zehaz-
tu beharko du baita kamise-
taren neurria ere.

Hamabostgarren edizioan, Irisasi BTT proba larunbatarekin ospatuko da. Orain arte, igandez egiten zen.

Hainbat berritasun 
izango dira 2027ko 
Irisasi BTT proban
2027ko urtarrilaren 30ean ospatuko da eta lehen aldiz, 
larunbatarekin egingo mendi lasterketa proba. 

PROBARAKO IZEN 
EMATEA ZABALIK 
DA JADANIK 
KRONOAK.COM 
ATARIAN

BTT PROBAREN 
ONDOREN, 
BAZKARI BAT 
EGINGO DA 
FRONTOIAN

ARITZ LASARTE
Hasteko, iluntasunean barne-
ratu eta lagunartean jolasteko 
gonbita ederra egin diete an-
tolatzaileek, HH eta LH6 ar-
tekoei. Segidan, kalejira giro-
tuan abiatzeko deia egin zaio 
Gau Beltzarekin bat egin nahi 
duen orori, Artzabaldik Dema 
plazara. Bertan, beldurrak 
erretzeko aukera izango da, 
jatekorik ez da faltako ezta 
musikarik ere, herriko The 
Hastelen´s taldekoen eskutik. 
Deialdi bikoitza egin dute Gau 
Beltzaren sustatzaileek; lehen-
bizi, parte hartu eta eguneko 
prestaketa lanetan parte har-
tzekoa; bigarrenik, mozorro-
tuta murgiltzekoa, ate joka 
dugun Gau Beltzean. 

Hezur Lapur, aspaldikoa
Bistan denez, badator Gau 
Beltza, badator baita Usurbil-

go belaunaldi gazteenean 
ezagun eginiko Hezur La-
pur. Bideo bat ekoitzi dute, 
helduen lekukotzekin. Bertan 
ageri direnek diote, baietz, 
entzunak dituztela Hezur La-
purri buruzko pasadizoak. 
"Txikitan esaten zidaten, ilun-
petan, itzal moduan, hor ibil-
tzen zela", dio herrikide batek. 
Leihotik Andatza ingurura 
begira ageri den beste usur-
bildar batek, aiton-amonen-
gandik jasotakoa partekatu 
du ikus-entzunezko horretan. 

"Esaten ziguten gure ai-
ton-amonek, bazela pertsonaia 
bat, aurpegi ilunekoa, begi 
argi zuri-zuriak izaten zituena. 
Baso horietan bizi omen zen 
eta gau ilunetan azaltzen omen 
zen". Ikusi ez, baina beldurra 
sentitzen omen zuten. Ildo 
horri segita, beste herrikide 
batek dioenez, "Andatzatik 
barrena Usurbilera jaisten zen, 
iluntasuna eta tristura zabal-
duz". 

Dena den, beldur horri ko-
munitatean erantzuteko for-

mularik izaten omen zuten. 
"Agur beldur, agur Hezur La-
pur! oihukatuz, beldurtuta 
joaten zen". Horretara gonbi-
datu gaituzte aurtengoan ere. 
"Etor zaitez, Hezur Lapur 
uxatzera". Hezur Lapur eza-
gutzeko eskuragarri duzue, 
berari buruz Carola Giraudok 
eta Ander Zuloagak ondu eta 
NOAUA! K.E. bidez argitara-
turiko ipuina eskuragarri ikas-
tetxeetan, Sutegi udal liburu-
tegian eta kultur elkarte honen 
egoitzan.

Gau Beltza

Urriak 31, larunbata
19:00 Gau Beltza festaren ha-
siera erronken guneetan.
19:00 Erronketarako multzo-
katzea (maila bakoitzeko gu-
rasoen laguntza beharko da): 
HH Aranerrekan, LH 1-2 Erre-
katxikin, LH 3-4 Kalezarko 
plazan, LH 5-6 Udarregi erai-
kin gorriko goiko zelaian.
20:30 Kalejira Artzabaldik 
Dema plazara Zumarteko tri-
kitilariekin.
Ondoren, beldurrak erre eta 
The Hastelen´s herriko tal-
dearen kontzertua. Tortilla, 
sandwichak eta gaztaina erreak 
izango dira.
Zehaztasunak: "Mozorrotuta 
etorri behar da. Hezur Lapur 
izaki misteriotsu bat da eta 
Gau Beltza hurbiltzen denean, 
bere ezkutuko zulotik irten 
eta Usurbilera etortzen da; 
itxura beldurgarria du, eta 
inguruan ikusten duen argia 
zurrupatzen du. Etxebizitze-
tako argiak lapurtzen hasi zen, 
eta kale eta etxeetako argiak 
bereganatzeaz gain, herritarren 
barruko argia, itxaropena, 
ametsak eta pozak lapurtzen 
saiatzen da. Baina guk Ilargi-
ren laguntza izango dugu eta 
kantu-jolasean beldurrak uxa-
tu eta argia berreskuratzen 
saiatuko gara.  “Agur Hezur 
Lapur, agur beldur”.
Antolatzaileak: herriko era-
gileak lankidetzan (Udarregi 
ikastola, gurasoak, NOAUA! 
K.E., Zirimara, Gaztelekua, 
Orbeldi, Zumarte...).

Iazko Gau Beltzaren amaiera ospakizuna Dema plazan. Bertan zen Hezur Lapur.

"Etor zaitez, Hezur 
Lapur uxatzera"
Beldurrei tokia egin, azaleratu, jolastu, landu eta batez ere, elkarrekin, komunitatean uxatu. Plan 
ezinhobea antolatu dute hainbat herri eragileek larunbat honetarako. Urriak 31 izango ditu, Gau 
Beltza ospatuko da Euskal Herriko hamaika tokitan, tartean, Usurbilen. 

"ANDATZATIK 
JAISTEN ZEN, 
ILUNTASUNA ETA 
TRISTURA 
ZABALDUZ"

"TXIKITAN ESATEN 
ZIDATEN, 
ILUNPETAN, ITZAL 
MODUAN HOR 
IBILTZEN ZELA"

ARITZ LASARTE
Azaroaren 1eko azokan postua 
jartzera zoazte. Zergatik?
Iaz ere jarri genuen. Janaria 
eta dirua bildu genuen. Usur-
bildarrek oso eskuzabal joka-
tu zuten. Laguntza horrekin, 
orain arteko afariak presta-
tzeko adina izan dugu. Udan, 
tuperrak banatzea debekatu 
zuten eta ogitartekoak bana-
tzen hasi ginen. Guretzako 
erronka berria zen. Geneukan 
janaria ezin genuen baliatu, 
janaria erosi behar genuen. 
Horrek aparteko gastu ekono-
mikoa eragin zigun, aurreiku-
sia ez genuena. Horregatik, 
azaroaren 1ean dirua eta olioa 
biltzea pentsatu genuen. Dena 
den, agian berriz tuperrak 

banatzera bueltatuko gara. 
Orduan, janaria ere ongi eto-
rria izango da. KAS-eko ma-
teriala ere salgai izango da.

 
Zenbat afari prestatu ohi dituzue?
Hitzordu bakoitzean 80 afari 
prestatzen hasi ginen. Gaur 
egun, jada 120 dira. Beharra 
badago. Donostian hiru au-

zoetan egiten da banaketa. 
300-350 egunero otordu ba-
natzen ditu bertako KAS taldeak 
egunero. Haietako batean 
egiten dugu banaketa hilean 
behin. 
 
Kale egoeran bizi direnen egu-
neko otordu bero bakarra izaten 
da zuena.

Bai. Lehen tuperrak poltsetan 
ematen genituen. Orain, pol-
tsak eskatzen dizkigute, arro-
pa biltzeko. Guretzako garran-
tzirik gabeko txikikeriak dire-
nak oinarrizko beharrak dira 
kale egoeran bizi direnentzat. 
Kanpin-dendarik bagenuen 
ere galdetu izan digute.

 
Udan tuperren banaketa debe-
katu zuten Donostian. Nola era-
gin zion zuen dinamikari?
Erakundeek egin behar dute-
na, herritarrak borondatez 
egiten ari dira. Eskertu beha-
rrean, debekatu egin zuten. 
Janaria soberan dagoenean, 
bigarren erabilera bat eman 
daiteke gosez dagoenari eta 
debekatu egin zuten. Ezin da 
ulertu. KAS-ek beti esan du, 
desagertzeko sortu zen. Baina 
ezin da desagertu, alternati-
barik eskaini gabe. Dena den, 
debekuak Usurbilgo dinami-
kari bultzada eman dio. Herri 
mailan babes hori sumatu da. 

 
Ekimenak etxe ondoan dugun 
errealitatez jabetzen laguntzen 
du ezta? 
Bai. Afariez gain, herrian ema-
ten diguten janaria eramaten 
dugu, Donostiako KAS talde-
koen gastua murrizten lagun-
du eta janaria aprobetxatzeko. 
Janaria usteldu eta bota beha-
rrean, badu beste bizitza edo 
irteera bat. 

 
Taldearekin bat egin nahi duenak 
zer egin dezake?
Normalean, hilero azkenau-
rreko astearteetan biltzen gara. 
Taldeka, janaria bildu, sukal-
datu, prestatu eta Donostian 
hango KAS taldekoen elkartu 
eta haien jarraibideak segita, 
banatzeaz arduratzen gara. 
Lan boluntarioa da, bakoitzak 
ahal duen ekarpena egiten du. 
Nahi duenak 688 85 08 24 te-
lefono zenbakira deitu edo 
idatzi dezake. Giro eta adin 
desberdineko jendea dago 
amankomunean lanean eta 
hori ikustea oso polita da. 
Beharrezko ekimena da, afari 
kopurua handitzen doala iku-
si dugu.

Urriaren 20an, Usurbilgo KAS taldeko kideak Aitzaga elkartean, otorduen prestaketa lanetan.

"Beharrezko ekimena 
da, afari kopurua 
handitzen doa"
KALE AFARI SOLIDARIOAK USURBILGO TALDEA

Kale Afari Solidarioak ekimeneko Usurbilgo taldeak laguntza biltzeko postua jarriko du azaroaren 
1eko Artisau Azoka egunean. Bilgunearekin bat egiteko deia egin dute.

"KALE AFARI 
SOLIDARIOAK EZIN 
DA DESAGERTU, 
AURREZ 
ALTERNATIBARIK 
ESKAINI GABE"

"80 AFARI 
PRESTATZEN HASI 
GINEN. GAUR EGUN, 
JADA 120 DIRA. 
BEHARRA 
BADAGO"

ARITZ LASARTE
H i t z o r d u  g i r o t u a  i z a n 
zen  lehenbizi, kultur-etxeko 
auditorioan egin dutena eta 
segidan, kalejira bidez fron-
toian amaiturikoa. Marimo-
totsek eta Porrotxek aurkeztu 
eta dinamizatu zuten, une oro, 
irria eta bizipozarik falta izan 
ez duen hitzordua. Sorkuntzaz 
blaitua egon da hitzordua ha-
sieratik amaierara. Euskal 
Telebistako "Go!azen" telesail 
ezaguneko aktore taldeak dan-
tza batean jarri zituen Sutegi-
ko auditorioan bildutakoak. 
Yolanda Arrietak errezitaldi 
parte hartzailea eskaini zuen. 
Errezitaldi parte hartzaile ede-
rra eskaini zuen, irabazi berri 
duen saria tarteko, merezita-
ko txalo zaparrada jaso ostean. 

Ekitaldia amaitu aurretik, Ane 
Labaka Maiozekin batera Mad-
di Ane Txoperena ere bertso-
tan aritu zen. "Gaitzak hartzen 
duenean, gurean ostatu... 
nahas-masak marraztuz de-
zagun gozatu, dantzatu, jolas 
egin eta elkar goxatu", adie-
razi zuen bertsoetako ba-
tean. Kalejiran abiatu ziren 
ekitaldi amaieran, Sutegitik 

frontoira. Bertan, talde argaz-
kia atera zuten. Gehiago Gara 
dinamikako irudia erreplika-
tuz, elkarri eskua eman eta 
borobilean dantzan amaitu 
zuten guztiek.

Hil Argi eta Bizipoza elkarteek 
bultzaturiko Gehiago Gara 
ekimenak eta bere baitan bil-
dutako "eragile bakoitzak bere 
alorrean haurren heriotza, eta 

heriotza haurrekin, natural-
tasunez eta humanitatez bizi 
izateko jarrerak" bultzatzen 
dihardu. "Hil Argi elkartetik 
konturatu ginen, heriotza ai-
patzean jendea beldurtzen 
zela eta haurrek gaixotasun 
sendaezinak zituztenean ez 
zekitela zer esan ez zer egin". 
Testuinguru horretan, "zain-
tza aringarri pediatrikoek gai-
xotasun sendaezinen aurrean, 
umeen eta familia horien 
zaintza eskaintzen dute".

Integrala eta etenik gabekoa
Zaintza honek nolakoa behar 
lukeen ere argi adierazi zuten. 
"Zaintza aringarri pediatrikoek 
gaixotasun larri sendaezinen 
aurrean, bizitza hori salbatu 
eta luzatu ezin denean, zabal-
du egiten dute eta ez daude 
mugatuak bakarrik heriotzara, 
edo heriotzako azken fase ho-
rretara. Hilabeteetan eta ur-
teetan ere jaso ahal dira zain-
t z a  a r i n g a r r i  p e d i a t r i -
koak". Zaintza hauek berma-
tzeko, lantaldeak sortu beha-
rrak daudela adierazi zuten 
eta horiek anitzak izan behar 
dutela; "bai mediku, erizain, 
psikologo, gizarte-langile, eri-
zain-laguntzaile, fisioterapeu-
ta, administrari eta beste 
hainbestez sortuak".

Nolakoak izan behar duten 
zaintza hauek ere zehaztu nahi 
izan zuten. "Zaintza hau os-
pitalean eta baita ere etxean 
izan dadila bermatu behar da 
eta etxean zaintzen denean, 
arreta 24 ordukoa eta 7 egu-
netan bermatu behar da". Izan 
ere, etenik gabeko zaintza 
aringarri pediatrikoak izatea 
eskatu zuten. "Zaintza honek 
lurralde guztietara iritsi behar 
du, behar duen haurrak edo-
zein tokitan bizi izanda, bere 
etxean zaindua izan dadin. 
Zaintza hau integrala izan 
behar da, diagnostiko zaila 
ematen denetik hil ondore-
nera arte ere zaintza egongo 
da. Etenik gabeko zaintza izan 
behar da". Horretarako, osa-
sungintzatik "langile guztien 
formazioa eta ikasketak ere 
bermatu behar dira"; hau da, 

Zaintza aringarri pediatrikoak errealitatera ekartzea eskatzeko frontoian ateratako talde argazkia.

"Zaintza aringarri 
pediatrikoak behar 
ditugu"
"Zaintza aringarri pediatrikoak errealitatera!" ekartzea eskatzeko prentsaurreko eta ekitaldia egin 
zuten urriaren 24an Sutegin, Hil Argi eta Bizipoza elkarteek sustaturiko Gehiago Gara ekimenaren 
bueltan batutako eragileek.

"ZAINTZA HAU 
OSPITALEAN ETA 
ETXEAN IZATEA 
BERMATU BEHAR 
DA, 24 ORDUKOA, 7 
EGUNETAN"

"ZAINTZA 
INTEGRALA IZAN 
BEHAR DA, 
DIAGNOSTIKO 
ZAILA EMATETIK 
HIL OSTERA ARTE"

"zaintza aringarrietako langi-
leak, pediatrak, erizain pedia-
trikoak, espezialista pediatri-
koak eta abar luze luze bat".

"Bizitza bukatzen da, baina 
ipuina ez"
"Maitasunez kantatzeko ber-
tso-ipuinak". Hil Argi elkarteak 
zaintza aringarriak sustaturi-
ko egitasmoa da "Bertso-Ipuin 
Bat Zuretzat". Aipatu bilgu-
nearen bidez, "borondatezko 
bertsolari, musikari eta kideek 
osatutako taldeak eskaintzen 
du". Proiektu horrekin bat egin 
duten lagunetako bat ere izan 
zen, urriaren 24an Sutegin; 
Ane Labaka Maioz bertsolaria. 
Nola ez, bertsotan aurkeztu 
nahi izan zuen egitasmoa. 
Lasarte-Oriakoak zioen mo-
duan, "hegodun printzesak, 
pirata bihurriak, sorgin aldre-
besak, superheroi bixiak, lagun 
sorpresak, sormena ukendu-
tzat, kantua etxetzat. Juxtu, 
hori da Bertso-Ipuin Bat Zu-
retzat". Sorkuntza lan honen 
aldarria egin zuen segidan. 
"Nork bete zituen behin, er-
lojuak harez, sinesten dut 
badela kultura lanabes. Inor 
joan ez dadin minez, bakar-
dadez, maite gaituztenongan 
har dezagun babes. Bizitza 
bukatzen da, baina ipuina 
ez". Egitasmoaren berri, ber-

tsoipuinbat.eus atarian jaso 
dezakezue.

"Behar duten etxe guztietara 
heltzea"
Aipatu moduan, heriotzaren 
inguruko ezagutza hedatzen 
jardun eta aurtengo Usurbil-
go "komunitatetik, heriotzaz" 
zikloko sustatzaile den Hil Argi 
elkarteak ondu zuen aipatu 
egitasmo hori. "Zaintza arin-
garri pediatrikoetan zeuden 
haurrentzat zen egitasmoa, 
baina konturatu ginen ez zeu-
dela antolatuak, zaintza arin-
garri pediatrikorik ez zegoe-
la". Hortik eratorritakoa zen 
hilaren 24ko ekitaldia. "Guk 
gaur hemen eskatzen duguna 
da, zaintza aringarri pediatri-
koak errealitate izatea eta hau 
behar duten etxe guztietara 
heltzea". Ohartarazi zutenez, 
"umetxo asko daude, uste du-
guna baino askoz gehiago eta 
izan daitezke, ez bakarrik gai-

xotasun onkologiko termina-
lak dituztenak, baita ere gai-
xotasun degeneratiboak di-
tuztenak ere, kardiopatiak, 
biriketako gaixotasun larriak 
eta beste pila bat". Horregatik, 
Euskal Herriko txoko ezber-
dinetatik etorri eta Sutegi go-
raino betetako ekitaldian, 
"jende piloa batu gara hau 
sinesten dugunak eta nahi 
dugu, hau lehenbailehen errea-
litatea izatea". 

Zaintza aringarri pediatri-
koak modu integral batean 
eta etenik gabe eskaintzea 
eskatzeko Sutegin iragan urria-
ren 24an eginiko ekitaldiaren 
baitan, dagoeneko zereginotan 
dabiltzan lantaldeen ahalegin 
nekaezina eskertu nahi izan 
zuten. Hitzorduko aurkezleek, 
Marimototsek eta Porrotxek 
gogorarazi moduan, "talde 
horiek haien lanaren zati han-
di bat borondatez egiten dute". 
Baina ozen aldarrikatu beza-

laxe, "nahi duguna da boron-
datezko hori ahal den gutxie-
na izatea eta izan dadila be-
netan onartua, bitartekoekin, 
denborarekin eta behar den 
bezala, fundamentuz". Hil Argi 
eta Bizipoza elkarteek susta-
turiko Gehiago Gara ekime-
naren baitan ari diren eragile 
hainbaten eskutik, zaintza 
aringarri pediatrikoak eskain-
tzen diharduten lau lantalde-
ren ahalegin itzela omendu 
eta eskertu nahi izan zuten.

Lau lantalde omendu
Gehiago Gara ekimenaren 
laguntzaileak izan ziren oroi-
garriok banatu zituztenak. 
Hala, Bidegin elkartearen es-
kutik, Osakidetzaren HaurSa-
re programa diseinatzen ari-
tutako lantaldeak jaso zuen 
oroigarrietako bat. Haurren 
gaitz kroniko konplexuak eta 
zainketa aringarriak artatzeko 
Osakidetzaren sare integrala 
da HaurSare. Dolu prozesuan 
bidelaguntza eskaintzen duen 
Goizargi elkartearen eskutik 
jaso zuen beste oroigarrietako 
bat, Nafarroako ospitalean 
gaixotasun kronikoak eta kon-
plexuak dituzten haurrak zain-
tzen dituen lantaldeak. Bizi-
poza elkarteko kide den Gi-
puzkoako Minbizidun Adin-
gabeen Familien Elkarte As-
panogik eman zion beste 
oroigarrietako bat Goierri eta 
Urola Garaiko ESIko zaintza 
aringarri pediatrikoen lantal-
deari. Azkenik, Heriotza Hau-
rrekin taldearen eskutik jaso 
zuen laugarren oroigarria, 
Donostiako ospitalean gaixo-
tasun kronikoak eta konple-
xuak edo heriotza arriskua 
duten haurrak zaintzen duen 
lantaldeak. Omendu guztiei 
eta zereginotan dabiltzan guz-
tiei Porrotxek adierazi zienez, 
"borondatez ari zarete zati 
handi batean, zuen onena 
ematen, ilusioz, pasioz eta 
maitasunez gure haurren alde". 
Haientzat nahiz gaur Sutegira 
joandako guztientzat, "gure 
esker ona, maitasuna eta ba-
besa" adierazi nahi izan zieten 
ekitaldiko aurkezleek.

Zaintza aringarri pediatrikoek nolakoak izan behar duten azaldu zuten Sutegiko ekitaldian.

"UMETXO ASKO 
DAUDE GAUR EGUN, 
BAINA USTE 
DUGUNA BAINO 
ASKOZ GEHIAGO 
IZAN DAITEZKE"

"BORONDATEZKOA 
AHAL DEN 
GUTXIENA IZATEA 
NAHI DUGU. IZAN 
DADILA BENETAN 
ONARTUA"

ASIER GONZALEZ DE SAN PEDRO
Nola hasi zinen josten?
Gauza txikiak egiten hasi nin-
tzen. Niri josketa betidanik 
gustatu izan zait, beti lasaitu 
nau. Lehen, beti, eskuz josten 
nuen, baina halako batean, 
duela urte asko, josteko ma-
kina oparitu zidaten, eta gau-
za pixka bat handiagoak egiten 
hasi nintzen. Covid garaia izan 
zen etxean denbora gehien 
pasa genuena, eta orduan, 
josketari denbora gehiago es-
kaini nion. Orduan hasi nintzen 
sortzen nuena saltzen, Insta-
gram bidez. Hasieran ez nuen 
pentsatuko mantalak egingo 
nituenik, baina pixkanaka 
ikasten joan naiz, eginez eta 
ikasiz, autodidakta bainaiz. 

Non jartzen dituzu eginda-
koak salgai?
Normalean Instagram bidez. 
@anaiet_tx izena du nire Ins-
tagrameko kontuak. Izen hori 
jarri nien nire lanei, eta orain 
arte, Instagram bidez saldu 
izan ditut. Baina ezagunek 
nire gauzak saltzen nituela 
jakin zutenetik, zuzenean niri 

eskatu izan dizkidate. Lehen-
go urtean, lehenengoz aza-
roaren 1eko azokan parte 
hartu nuen, Aitzaga elkarteak 
antolaturiko azokan. Aurten 
ere parte hartzea erabaki dut. 

 
Zer da zuretzako jostea?
Niretzako hobbya da, irakas-
lea naiz lehenengo. Josketa 

boladaka egiten dudan lan bat 
da, denbora eta gogoa dauka-
danean. Esan nahi dudana da, 
ez dudala saltzen derrigorta-
sunetik, egiten dut eta egiten 
dudalako saltzen dut. Pixka 
bat alderantzizkoa da. 

 
Jostea terapia moduko bat da?
Lehenago hasi nintzen zale-
tzen josketarekin. Umeak 
izan nituenean siestan jartzen 
nituen, eta siesta luzeak egi-
ten zituztenez, niretzako 
denbora neukan. Momentu 
horietan pare bat ordu izaten 
nituen, eta gurutze-puntua 
egiten hasi nintzen. Umeen-
tzako gauzak egiten hasi 
nintzen, eta gustua hartzen. 
Gainera, hasieran espero ez 
dituzun gauzak egitera iristen 
zara. 

 
Zeure ingurukoek zer esan zi-
zuten?
Amak beti esaten zidan egiten 
nituen gauzak ea zergatik ez 
nituen saltzen, eta beti ezez-
koa ematen nion. Etxekoak 
beraiek dira zerbait eskatzen 
didatenak, eta ikusten dute 
ere gauza politak ateratzen 
direla, saltzeko ere politak 
izan daitezkeenak. Azokan 
ere alabei nire ondoan egotea 
gustatzen zaie, eta beraiei ere 
asko gustatzen zaie josketa. 

 
Zer sorrarazten dizu herriko 
azokan parte hartzeak?
Gustura egoten naiz. Iruditzen 
zait mundu guztiak badakie-
la honetan ibiltzen naizela. 
Jende askok sorpresaz hartzen 
du, eta hori da momentua 
zure gauzak ikusten dituzte-
nak eta politak direla esaten 
didate. Hori ere eskertu egiten 
da. Dena den, herrian bakarrik 
egiten diren azoketan parte 
hartzen dut. 

 
Eskaerak onartzen dituzu?
Nik normalean produktua 
badakidanean nola egin ere-
du batzuk sortzen ditut, eta 
horiek jartzen ditut salgai, 
baina produktu bat beste 
oihal batekin nahi badute 
egiten ditut. 

"Nik produktua badakidanean nola egin, eredu batzuk sortzen ditut", azaldu du Eizagirrek. ASIER GONZALEZ DE SAN PEDRO

"Josketa betidanik 
gustatu izan zait, 
lasaitu egiten nau"
ELI EIZAGIRRE BRUÑO ARTISAUA

Eli Eizagirre ofizioz irakaslea den arren, jostea haren denbora-pasa eta terapiatzat du. Amantalak, 
poltsak, turbanteak, giltzatakoak, nezeserrak eta ileko gomak egiten ditu, besteak beste. 

"AZOKAN ALABEI 
NIRE ONDOAN 
EGOTEA GUSTATZEN 
ZAIE ETA HAIEK 
ERE JOSTEA 
GUSTUKO DUTE"

"JOSKETA 
BOLADAKA EGITEN 
DUDAN LAN BAT 
DA, DENBORA ETA 
GOGOA 
DAUKADANEAN"

ASIER GONZALEZ DE SAN PEDRO
Hobby gisa zenuen marraztea 
eta orain autonomo gisa alta eman 
duzu. Zaletasuna izaten jarraitzen 
du?
Oraindik ez da lana. Azken 
finean, hobbya izaten jarraitzen 
du, baina hilabeteko gastu 
minimoa atera nahi dut. Au-
rreneko urtea da, eta karpa 
eta mahaia erosi behar izan 
ditut. Hori inbertsio bat izan 
da. Egia esan, ez daukat presio 
hori, beste soldata bat duda-
lako. Artisau azoketan hortaz 
bakarrik bizi den jendea ikus-
ten dut, eta oso gogorra da. 
Gastu guztiei aurre egin behar 
diezu. Horregatik, bikain iru-
ditzen zait horrela bizitzea. 
"Kolore" izeneko proiektu 

honetatik bakarrik bizitzea 
oso zaila ikusten dut. Bizitzak 
zer ekarriko didan ikusten ari 
naiz. 

 
Etorkizuneko zure lan gisa ikus-
ten duzu?
Gustatuko litzaidake. Imaji-
natu; Loreak Mendian-ekoak 
pentsatuko zuen hainbeste-

ko fama izango zuela? Agian 
ez. 

 
Arropa bakarrik diseinatzen duzu?
Lehen, postuan mahai bat 
bakarrik jartzen nuen, eta ia 
ez nuen tokirik ezertarako. 
Bigarren mahai bat erosi nue-
nean, mihiseak eta marrazkiak 
hor jartzen hasi nintzen. Arro-

petan ditudan marrazki eta 
mihise asko ez ditut saldu nahi, 
niretzako dira, egin nituen 
aurrenetarikoak direlako eta 
zerbait berezia dutelako. Koa-
droak ere saltzen ditut, eta 
jatetxeren batean erakusketak 
jarriak dauzkat. Baina azke-
nean, ez daukat denbora ho-
rretara jartzeko. 

 
Eta zerri ematen diozu garrantzia 
gehiago?
Nire ustez, gehien saltzen dena 
arropa da. Egia da, norbait 
nire arropekin ikusten badut, 
ilusio handia egiten dit. Or-
duan, nik esango nuke arro-
pari ematen diodala garrantzia. 
Zirrara berezia sortzen dit 
norbait nire kamisetarekin 
ikusteak.

 
Nola definituko zenuke Kolore?
Imajinazio asko. Nire teknika 
zirriborro bat egitea da, eta 
zirriborro horretan erabaki-
mena. Nik uste denok egin 
dezakegula, bakarrik ni hori 
egitera eta erakustera ausartu 
naizela. Lehenengo azoka 
parte hartu nuenean, biluzten 
ari nintzela sentitu nuen, nire 
barrua erakusten ari nintze-
lako. Askotan sentsazioa dut, 
pertsona batek marrazki bat 
aukeratzen duenean, marraz-
ki horrek eragin bat duela 
berarengan. 

 
Zer da zuretzat postua jartzea 
Usurbilen?
Aurrenekoan biluztea izan 
zen, eta lotsa pasa nuen. Orain, 
bigarren aldiz egin behar du-
danez, lasaiago egongo naiz. 
Hala ere, errespetu asko ema-
ten dit. Prest egon behar duzu, 
batzuei gustatuko zaielako eta 
beste batzuei ez. 

 
Ingurukoek zer esan zizuten 
"Kolore" proiektuarekin hasita-
koan?
Egia esan, asko eskertzen diet. 
Nire ahizpa izan zen kamise-
tak egiteko esaten zidana, nire 
anaiak kamiseta pila bat ero-
si dizkit... Familiaren harrera 
ezin hobea izan da. Alde ho-
rretatik gozamena izan da. 

"Zirrara berezi bat sortzen dit norbait nire kamisetarekin ikusteak", azaldu du Arrospidek. ASIER GONZALEZ DE SAN PEDRO

"Aurreneko azokan 
biluzten ari nintzela 
sentitu nuen"
AIORA ARROSPIDE SARASOLA ARTISAUA

"Kolore" proiektua zaletasun gisa hasi zuen. Orain, autonomo gisa alta eman duela aitortu du 
Arrospidek. Semeei oparitutako errotuladoreak baliatu zituen haiek ere marrazteko.

"KOLORETIK 
BIZITZEA ZAILA 
IKUSTEN DUT ETA 
BIZITZAK ZER 
EKARRIKO DIDAN 
IKUSTEN ARI NAIZ"

"KOADROAK ERE 
SALTZEN DITUT, ETA 
JATETXEREN 
BATEAN 
ERAKUSKETAK 
JARRITA DAUZKAT"

Urrezko dominetako bat irabazitako taldeetako bat; tartean, Beñat Lizaso.

Aste hasieran itzuli ziren Eus-
kal Herrira, Argentinan eta 
Uruguain Euskal Pilotako 
Munduko Txapelketa jokatu 
ostean. Estreinakoz, euskal 
selekzioa lehiatu da hitzordu 
horretan; tartean, usurbildar 
bat, Beñat Lizaso Muxika. Pi-
lota egokituko taldearekin, 

orohar euskal selekzioak ira-
bazitako hamabi dominetako 
bat irabazi zuen, urrezko lau 
dominetako bat. Frantziaren 
aurka jokatutako finala iraba-
zi zuten. 2-0, azken emaitza 
horrekin nagusitu ziren eus-
kaldunak. Mugarri historikoa 
ezarri du taldeak.

Beñat Lizaso Muxika, munduko 
txapeldunen artean

Urtero lasterketak izan ohi duen azken parte hartzaile taldea.

Ostadar Saiarre Kirol Taldeak 
antolaturiko 29. Lasarte-Oria 
Bai! herri krosa egin zuten 
urriaren 25ean. Ohi den mo-
duan, aipatu udalerriko Gel-
toki kaletik abiaturiko ekime-
na Bugatitik barrena Zubieta 
zeharkatu zuten lasterkariek. 
Bertaraturikoen txalo artean 

egin zieten harrera, Alaman-
degi paretik igarotzerakoan. 
Ia 900 lagun helmugaratu ziren; 
haien artean, zubietar gisa 
izena emandako hamar lagun 
eta beste 70 lagun, usurbildar 
gisa apuntatuak zeudenak. 
Kronoak.com atarian ikus de-
zakezue sailkapena.

Herri ordezkaritza zabala, Lasarte-
Oria Bai! krosean

Naroa Miralles osasun psikologoak eskaini zuen hitzaldia.

"Emakumea, gorputz-irudia 
eta kirola: presioetatik ongi-
zatera" hitzaldia antolatu zuen 
Emakumeen Etxeak iragan 
astean Pelaioenean. Naroa 
Miralles osasun psikologoa 
izan zen hizlaria. Autoesti-
muarekin lotutako gorputz-iru-
dia izan zuen hizpide lehen-

bizi. Jolas bidez, gorputz-iru-
diaren mitoak eta egiak berei-
zi zituen. Parte hartzailea izan 
zen saioa. psikologoaren ustez, 
norberak bere buruari galde-
tu behar dio ea zergatik egiten 
duen kirola, nahi hori ulertzeak 
eta identifikatzeak kirolaren 
esperientzia aldatzen baitu. 

"Emakumea, gorputz-irudia eta 
kirola" hizpide Pelaioenean

Nabarraldeko ordezkari Beñi Agirre Potxoeneako bisita gidatzen.

"Habitat. Ezkutatu diguten 
historia" izeneko bisita gida-
tua eskaini zuen Nabarralde 
elkarteko kide Beñi Agirrek 
urriaren 22an Potxoenean. 
Udarregi ikastolak antolatu-
riko hitzorduaren baitan ja-
rritako panelen bidez, Euskal 
Herriaren egungo mugak za-

lantzan jarri zituen. Iruñeko 
eta Nafarroako erresuma kon-
tuan izanda, egungo muga 
administratiboetatik haratago 
doazela azaldu zuen. Hori hala 
dela adierazteko, labar-mar-
goak, Iruñeako eta Nafarroa-
ko gazteluen mapak eta topo-
nimia izan zuen hizpide.

"Ezkutatu diguten historia" hartu 
zuen ahotan Potxoenean

ARITZ LASARTE
Iaz, 31 ekoizlek eta 16 saltokik 
parte hartu eta ehun otar zoz-
ketatu ostean, bosgarrenez 650 
Usurbil Bizi Otarra zozkatzeko 
prozedurari ekitea erabaki dute. 
Eskaintzak egin eta izena ema-
teko aukera dute jada herriko 
ekoizleek eta sortzaileek labur.
eus/650otarra2026 loturan, 
azaroaren 6ra arte. Gero hila-
ren 9tik 13ra egiaztapenak 
egingo dituzte antolatzaileek 
eta egindako eskaintzaren 
onarpena helaraziko zaie ekoiz-
leei. Otarra azaroaren 28ko 
Hurbilagoen Udazkeneko Azo-
kan aurkeztuko da. Azaroaren 

30etik abenduaren 26ra arte 
herriko tokiko zerbitzu txikie-
tan eginiko erosketen truke 
eskuratu ahalko dira zozketa-
rako txartelak. Abenduaren 
26an saltoki bakoitzak bere 
bezeroen arteko zozketa egin 
eta biharamunean, hilaren 27an 
banatuko dira herriko ekoizpen 
eta sormenaz hornituriko ota-
rrok frontoian, jendaurreko 
ekitaldi bidez. Oraingo honetan, 
"prezioen garestitze orokorra 
tarteko, sortzaile eta ekoizleei 
eskaintzen zaien diru kopurua 
50 euroan handitzea erabaki 
da", 250 eurora arte. Horrez 
gain, esperientziak (urtebete-

ko epean, euren establezimen-
duetan kontsumitzeko 50,00 
€-ko bonoak edo deskontuak) 
eskaini ahalko dituzte. Hona-
koak dira parte hartu nahi 
duten ekoizle eta sortzaileek 
bete beharreko baldintzak:
a) Kultura eta sormen indus-
triako jardueretarako: 
-Usurbilen erroldatutako he-
rritarra edo elkartea izatea, 
2026ko urriaren 26an.
-Eskainitako produktuaren 
egilea edo autorea izatea. Tal-
dean egindako lanak badira, 
taldekideen %33k, gutxienez, 
Usurbilen erroldatua egon 
behar du.

-Azken 5 urteetan merkatura-
tutako produktua izatea.
-Kultura eta sormenaren in-
dustriako ondorengo jardue-
ra-adarren bateko eragilea 
izatea: musika, literatura, arte 
eszenikoak, ikusmen-arteak, 
bestelako kultur diziplinetako 
eragileak, moda diseinatzaileak 
eta sormen industriako beste-
lako eragileak.
b) Lehen sektorea eta elikadu-
raren industriako ekoizleentzat:
-Lehen sektorea: nekazaritza 
edota abeltzaintzaren sekto-
reko jarduera bat izan eta ekoiz-
pen-ustiategia Usurbilen dau-
katenak. 
-Elikadura-industriako ekoiz-
leak: Usurbilgo lursailetan 
kokatutako nekazaritza edota 
abeltzaintzako ekoizpen pro-
pioa duten sagardogileak eta 
elikadura-industriako beste-
lako ekoizleak. 
-Elikadura-produktuak eskain-
tzen dituzten ekoizleek, jakien 
osasun erregistroan inskriba-
tuta egon beharko dute edo 
osasun-baimena izan, hala 
dagokien kasuan.
c) Esperientzien eskaintza:
-Usurbilgo ostalaritza estable-
zimenduek edo ekoizle izanik 
euren jardunaren zati bat os-
talaritzara bideratua dutenek, 
50,00 euroko bonoak edo des-
kontuak eskaintzeko aukera 
izango dute, gehienez 250 
euroko balioarekin (BEZ gabe).

Informazio gehiagorako: 
gertuago@gertuago.eus
652 085 811.

Egitasmoari buruzko informazio gehiago, bideotatik jaso ahalko duzue: gertuago@gertuago.eus/ 652 085 811.

650 Usurbil Bizi Otarrak 
hornitzeko garaia
Udalak, Kulturguneak eta Hurbilagok sustaturiko 650 Usurbil Bizi Otarrak zozkatzeko egitasmoa 
abiarazi dute bosgarren urtez. Herriko sortzaileek eta ekoizleek zabalik dute izen-ematea.

ESKAINTZAK EGIN 
ETA IZENA 
EMATEKO AUKERA 
DUTE HERRIKO 
EKOIZLEEK

ASIER GONZALEZ DE SAN PEDRO
Nolakoak izan dira jaialdiaren 10 
urteak? 
Hasieran liburuak baino ez 
ziren, gero bideoak ekoizten, 
audio liburuak egiten, bideoak 
grabatzen eta ekitaldiak egi-
ten hasi ginen. Ekintza berri 
bakoitzarekin indarberritu 
egin da jaialdia. Sortzaileen 
eskuzabaltasunak ere bultza-
tu gaitu jarraitzera. 

 
Urriaren 30ean hasten da jaialdia, 
dena prest duzue?
Halakoetan beti dago azken 
momentuko ukituren bat, bai-
na printzipioz bai. Egitaraua 
duela asko itxi genuen. Adibidez, 
idazle bat ezin da etorri, eta 
beste batek ordezkatuko du, 

eta azken momentuko kontuak 
beti ateratzen dira.

 
Zein dira aurtengo berritasunak?
Programa bera da berritasuna. 
Errepikatzen dena "Elkarri 
irakurriz" solasaldiaren for-
matua da. Urtero, sei ipuin 
berri argitaratzen ditugu web-
gunean, idazleak hona etortzen 
dira eta bi solasaldi sortzen 
dira. Bi talde dira, eta talde 
bakoitzean hiru idazle. Talde 
bakoitzak gai bat dauka, eta 
aurtengo gaiak sotoa eta gan-
bara dira. Horiek dira aman-
komunean duten haria. 

 
Aurten, Harkaitz Cano dator. 
Zailtasunak izaten dituzue gisa 
horretako idazleak ekartzeko?

Harkaitzekin hain zuzen ez, 
Booktegiren aspaldiko laguna 
da eta laguntzeko prest dago 
beti. Hasiera batean, elkarriz-
keta saio bat egin genuen bost 
urtez eta hasierako saioan, 
Ramon Saizarbitoria ekarri 
nahi genuen, baina ezin izan 
zuen. Geroztik, ez zait zailta-
sunik bururatzen idazle bat 

ekartzeko. Euskal idazleak oso 
eskuzabalak dira gurekin.

 
Egitaraua ikusita, euskal litera-
tura eta euskal musika lotzen 
saiatu zarete?
Esango nuke, literatura oso 
modu zabalean ulertzen du-
gula, eta literatura baino kon-
takizuna dela esango nuke. 
Booktegi bada literatura web-
gune bat, baina jaialdia kon-
takizunaren jaialdia da. Beraz, 
abestietan kontakizunak ba-
daude, eta musikak, nahiz eta 
hitzik gabekoa izan, nolabai-
teko kontakizuna sortzen digu, 
eta sentimendua esparru ho-
rretan sar daiteke. 

 
Mihiseren "Ahaldatu" filma es-
kainiko duzu. Zertan datza?
Hori, beharbada, kontakizun 
gutxien duen ekitaldia da. 
Duela urtebete, Mihiseren 
kontzertua filmatu genuen 
Sutegin, eta bururatu zitzaigun 
filma jaialdian aurkeztea. Kon-
tzertua ikusiko da, baina ezohi-
ko modu batean grabatu ge-
nuen. Lau kamera erabili 
genituen, eta horietako bat 
taldearen atzetik filmatu zuen 
eta ikusleak ikusten dira mo-
mentu batzuetan. Film bizia 
da. 

 
Nolakoa izan zen Usurbilgo ha-
rrera jaialdia ekarri zenuenean?
Oso ona eta oso beroa izan 
zen hasieratik. Esango nuke, 
beste inon egingo balitz, Book-
tegi jaialdia egiteko aukerarik 
ez genukeela izango. Usurbil 
euskal kontakizuna kontatze-
ko oso leku egokia da. 

 
Zer eragin izan du Booktegik?
Badakit pertsona batzuentzat 
Booktegi abiapuntua izan dela 
irakurtzeko edo berriro ira-
kurtzeko. Hori oso pozgarria 
da Booktegiren helburua hori 
baita, irakurketa bultzatzea. 
Euskal literaturan idazle zo-
ragarriak daude, asko eta oso 
onak. Gazteak ere bai, eta az-
ken bolada honetan, gehienak 
emakumeak dira. Nire ustez, 
falta dena irakurleak dira, eus-
karaz gutxi irakurtzen delako. 

"Nire ustez, falta dena irakurleak dira, euskaraz gutxi irakurtzen delako", argitu du Aritz Brantonek. ASIER GONZALEZ DE SAN PEDRO

"Booktegi 
kontakizunaren jaialdia 
da literaturarena baino"
ARITZ BRANTON BOOKTEGI JAIALDIKO ANTOLATZAILEA

2017an sortu zen Booktegi jaialdia eta Aritz Branton jaialdiaren antolatzaileetako bat da. Duela 
bost urte Usurbilera etorri zen bizitzera eta berarekin ekarri zuen jaialdia herrira. 

"EUSKAL 
LITERATURAN 
IDAZLE 
ZORAGARRIAK 
DAUDE, ASKO ETA 
OSO ONAK" 

Urriak 30, ostirala
• 19:00 Solasaldia Ruper Or-
dorikarekin Sutegin.  "2025eko 
Booktegi Jaialdian Rupertorio 
ekitaldia antolatu genuen. Aur-
ten, Ruper Ordorikaren kon-
tzertuaz gain, solasaldia ere 
izango dugu. Solasaldiaren 
moderatzaileak Itxaro Borda 
eta Aritz Branton izango dira, 
eta Booktegiko bazkideek bi-
dalitako galderak partekatuko 
dituzte Ruperrekin".

Urriak 31, larunbata
• 10:30 "Elkarri irakurriz" so-
lasaldiak Zumarte Musika 
Eskolan.  Parte hartzaileak: 

-Sotoa taldea: Bea Salaberri, 
Iñigo Satrustegi, Harkaitz Cano.
-Ganbara taldea: Amaiur Epher, 
Lizar Begoña, Agustin Arrieta. 
"Bi solasaldiak urriaren 31n 
egingo ditugu, eta tartean mo-
kadu bat hartzeko aukera 
izango dugu. Ipuinak izango 
dituzte mintzagai idazleek, 
baita literatura eta kultur oro-
korra ere. Irati Zubia izango 
da moderatzailea. Bestetik, 
egun horretan Amaiur ezin da 
etorri, eta Ugaitz Agirrek or-
dezkatuko du".
• 17:00 Booktubers bideoak.
"Udarregi Iksatolako ikasleek, 
iaz bezala, hainbat liburu go-

mendatuko dizkigute bi-
deo-formatuan".
• Ondoren, Arbaso Eguna 
mahai-jokoa Sutegin. "Arbaso 
Eguna mahai-jolas narratibo 
eta kolaboratiboa da. Rol-jo-
lasaren tresnak erabiltzen ditu, 
baina ez da beharrezkoa au-
rretik rol-jokoetan esperien-
tziarik izatea. Helburua erra-
za da: etorkizuneko komuni-
tate batek gaurko erronka 
handi bat gainditu duela iru-
dikatzea, eta ondoren galdetzea 
nola iritsi garen horra".
• 19:00 Ruper Ordorika eta 
Mugalariak Sutegin. Sarrerak: 
usurbilkultura.eus plataforman 

sarrera eskuratu eta eskudi-
rutan ordainduko da (15 euro) 
Sutegi atarian.  Oharra: "18:45 
baino lehenago iritsi, mesedez. 
Beranduago etortzen bazara 
eta norbaitek eskatzen badu, 
gerta liteke zure sarrera eska-
tzen duen horrek jasotzea".

Azaroak 1, igandea
• 11:00 Mihise musika taldea-
ren "Ahaldatu" kontzertu ba-
ten filma Sutegin."2025eko 
urriaren 17an, Sutegin, Mihi-
se taldeak bere bigarren diskoa 
aurkeztu zuen: Ahaldatu. Kon-
tzertua grabatu genuen, eta 
aurtengo Booktegi Jaialdian 
aurkeztuko dugu kontzertua-
ren filma".
• 12:00 Anariketa Sutegin. 
"Hainbat lagunek abesti bana 
nahi duten moduan interpre-
tatuko dute".  Iazko Ruperto-
rio ekitaldian bezala, aurten 
hainbat lagunek Anariren 
abesti bana hautatu dute, eta 
zuzenean abesti horiek inter-
pretatu egingo dituzte, nork 
bere erara.  Interpretatzaile 
bakoitzak abestiaren inguru-
ko ideiak, emozioak, pasarteak 
partekatuko ditu gurekin".

Informazio gehiago: 
booktegi.eus

Sarrerak: 
usurbilkultura.eus

Booktegi jaialdia Ruper Ordorikaren solasaldiarekin abiatuko da ostiral honetan. Larunbatean zuzenean arituko da Sutegin.

Ruper Ordorikarekin 
solasean
Iaz, 'Rupertorioa' ikuskizuneko protagonista nagusia izan zen. Aurtengo edizioan, Oñatiko 
kantaria bitan hurbilduko da gure artera: ostiralean solasaldi batean hartuko du parte Itxaro 
Borda eta Aritz Brantonekin. Larunbatean, zuzenean arituko da Sutegin.

'ELKARRI 
IRAKURRIZ' 
SOLASALDIA 
ZUMARTE MUSIKA 
ESKOLAN 
OSPATUKO DA 
LARUNBAT 
GOIZEAN

2025eko martxoaren 8an, Osi-
naldeko Erribera kalean dagoen 
goi-tentsioko dorrera igo ziren 
11 eta 15 urteko bi gazte. Ber-
tan elektrokutatu eta astebe-
tera hil egin zen haietako bat, 
larriki zauritu ostean.Gertaera 
hari lotutako ikerketa berriro 
irekitzea agindu du Gipuzkoa-
ko Probintzia Auzitegiak. Ho-
nenbestez, aipatu auzitegiak 
instrukzio-epaitegiak erabaki-
tako auziaren behin-behineko 
artxibatzea baliogabetu du. 

Udalaren oharra
Informazio horren harira, 
oharra kaleratu du Usurbilgo 

Udalak. Hedabideen bidez 
jaso du auzi horri buruzko 
azken nobedadeen berri. 
"Udalak komunikabideen 
bidez jakin duenez, iazko 
martxoan herriko goi-ten-
tsioko linea batean ezbeha-
rra izan zuen haurraren au-
zia berriz irekitzea erabaki 
du Gipuzkoako Probintzia 
Auzitegiak". 

"Justiziari bere bidea 
egiten uzteko deia"
Erabaki horren aurrean, 
"Usurbilgo Udalak auzia aha-
lik eta lasterren argitzea es-
pero du, ez dadin familiaren 

sufrimendua luzatu, eta dolu 
prozesuan aurrera egin ahal 
izan dezan".

Horrekin batera, "justizia-
ri bere bidea egiten uzteko 
deia ere egin du. Udalak, 
oraingoz, ez du eskaera ofi-
zialik jaso, baina, ezbairik 
gabe, iristen denean auzia 
argitzeko bere esku dagoen 
guztia egiteko konpromisoa 
eta prestasuna du, beste ad-

ministrazioekin kolabora-
tuz". 

Iaz, Osinaldeko goi-tentsioko dorre honetan gazte bat elektrokutatu eta hil egin 
zen.

"Udalak auzia ahalik 
eta lasterren 
argitzea espero du"
Osinalden elektrokutatu zen gaztearen kasua  berriro irekitzea 
agindu du Gipuzkoako Probintzia Auzitegiak. 

"UDALAK AUZIA 
ARGITZEKO BERE 
ESKU DAGOEN 
GUZTIA EGITEKO 
PRESTASUNA DU"

Zubietako erraustegia izan 
zuten hizpide Gipuzkoako 
Batzar Nagusietako Jasanga-
rritasun Batzordeak eginiko 
bilkuran, urriaren 21ean. 
Ahotan hartzekoak zituzten 
hizpideetan azkena, Zubie-
tako erraustegia izan zuten. 
Izan ere, PP alderdiak insta-
lakuntza horretara bisita an-
tolatzea eskatu zuen. Ez da 
lehen aldia, Gipuzkoako Ba-
tzar Nagusietan eragile poli-
tikoren batek Zubietako 
erraustegia bisitatzea galde-
gin duena. 

PPren eskaria
PP-k aurrez jakinarazia zuen 
moduan, "eskatzen dugu Ja-
sangarritasun Batzordeko 
kideen bisita bat antolatu de-
zatela, instalazioaren funtzio-
namendua ezagutzeko, eta 

informazio teknikoa jasotzeko 
hondakinen kudeaketari buruz, 
tratamendu- eta baloriza-
zio-prozesuei buruz, inguru-
menaren kontrol- eta jarrai-
pen-sistemei buruz eta apli-
katu beharreko araudia bete-
tzen dela bermatzeko hartu-
tako neurriei buruz".

Eskaera aho batez onartu. 
Bozkatu ostean, bisita horren 
hitzordua zehaztekotan ge-
ratu ziren ordezkari politikoak.

Hitzordua zehazteko dago oraindik.

Batzar Nagusietako Jasangarritasun 
Batzordea, erraustegira bisitan

• Azaroak 1: 30. Artisau Azoka 
frontoian.
• Azaroak 28: Hurbilagoren 
Udazkeneko Azoka frontoian. 
650 Usurbil Bizi Otarraren 
aurkezpena.
• Azaroak 29: XXV. Erle Eguna. 
• Abenduak 20: San Tomas 
Azoka, NOAUA! KE-ren eskutik.

Azoken zikloan 
barneratzear

Urte berrirako zerga, tasa eta 
prezio publikoak hasieraz 
onetsi zituen udalbatzak urria-
ren 7an. KPIaren %3,7ko igoe-
ra aplikatzea erabaki zuten, 
tartean hainbat salbuespen 
badiren arren. Udalbatzak 
onartutakoa, alegazio epeal-
dian da.

2027ko ordenantza 
fiskalak alegazio 
epean

Urriaren 22az geroztik hasita, 
hiru astez eta zenbait orduz, 
ibilgailuen joan-etorrietarako 
bidean mozketak izango dira 
Iarbeko bidegurutzea eta Fer-
miñenea arteko bidean. Uda-
letik jakinarazi dutenez, "Arra-
tzaingo ur-sarea egokitzeko 
lanak egingo dira. Zehazki, 
Fermiñenetik Iarbeko bide-
gurutzeraino egingo dira lanak, 
300 metroko tartean: hodite-
ria berritzea da lanen helbu-
rua". 

Lanon ondorioz, "ibilgai-
luentzako mozketak izango 
dira, 07:45etik 14:00etara; 
oinezkoek pasatzeko aukera 
izango dute". Gainerakoan, 
Usurbilgo 0Udaletik jakina-
razi dutenez, "obrak egina-
gatik, ur horniduran ez da 
mozketarik ez bestelako era-
ginik izango".

Bide mozketak, 
Iarbe eta 
Fermiñenea artean

"Egoera larriagotzen ari da"
"Oinarrizko Arreta eta Osasunaren Sustapena, behar adina giza 
baliabideekin" indartzeko elkarretaratzea egin zuen duela bi 
aste Donostialdeko Osasungintza Publikoaren Aldeko Herri 
Plataformak (DOPA) Hori gauzatzeko, "plantillak handitu eta 
finkatzea eskatzen dugu, lanpostu hutsak betetzeko eta lan-
postuak egonkortzeko. Halaber, baliabide diagnostiko eta te-
rapeutikoak gehitzea eskatzen dugu". 

Urriari dagokion mobilizazioa 
hilaren 30ean egingo dute, 
iluntzeko 20:00etan Mikel La-
boa plazan. Gogoan izan, hi-
laren 17rako deitua zuten 
horma-irudia margotzeko 
ekitaldia. Euria tarteko, bertan 
behera utzi zuten hitzordua.

Sareren azken 
ostiralak

Azaroaren 2tik aurrera, goizez 
irekiko dute KzGunea, 09:00-
13:00 artean. Hauek dira hu-
rrengo asteotan eskainiko diren 
ikastaroak:
• Azaroak 2-4, 09:00-11:00 "Adi-
men artifiziala, ChatGPT eta 
haren alternatibak".
• Azaroak 5-16, 09:00-11:00 
"Kudeatu zaitez Google aplika-
zioekin".
• Azaroak 17-30, 09:00-11:00 
"Ofimatika tresnak. LibreOffice".

Informazio gehiagorako:
Kale Nagusia, 37
943 023 684
tutor.usurbil@kzgunea.net

KzGunera datozen 
ikastaroak

Kapsula Kuantikoaren auto-
busa anbulatorio atariko apar-
kalekuan izan zen iragan as-
tean. Udarregi ikastolako ki-
deak izan zituen bisitarien 
artean. "Ikastolako LH6. eta 
DBH3. mailetako ikasleek 
Kapsula Kuantikoa ekimenean 
parte hartu dute. Bertan, fisi-

ka kuantikoaren mundura 
hurbiltzeko aukera izan dute. 
Horretarako, unitate mugikor 
batean murgiltze-esperientzia 
bizi izan dute, fisika kuanti-
koaren oinarrizko printzipio 
batzuk ezagutuz eta horiek 
eguneroko bizitzan erabiltzen 
ditugun teknologiekin duten 

lotura ulertuz", ikastolatik 
aditzera eman dutenez.

Araban, Bizkaian eta Gipuz-
koan barrena, herriz herri biran 
dabilen "esperientzia berri-
tzaile, irisgarri eta interaktibo" 
gisa definituriko ekimen ibil-
tariaren bidez, "bisitariek fisi-
ka kuantikoaren oinarrizko 
printzipio batzuk ezagutzeko 
eta teknologia kuantikoek egu-
neroko bizitzan dituzten apli-
kazioak ezagutzeko aukera 
izango dute. Unitate mugiko-
rrak ikus-entzunezko baliabi-
deak eta instalazio interaktiboak 
konbinatzen ditu, kontzeptu 
kuantikoak modu irisgarri eta 
ulergarrian hurbiltzeko".

Sustatzaileen esanetan, 
"proiektua gero eta presen-
teago dagoen errealitate ba-
tetik abiatzen da: fisika kuan-
tikoa gure eguneroko bizitza-
ren parte da, uste duguna 
baino askoz gehiago. Egunero 
erabiltzen ditugun teknologien 
oinarrian dago, hala nola la-
serretan edo kokapen-siste-
metan, eta datozen urteetan 
gure bizitza eraldatu dezake-
ten aurrerapen teknologiko 
batzuetan ere funtsezkoa 
izango da". Kapsula Kuanti-
koak, guztira, 147 herri bisi-
tatuko ditu datorren uztailera 
arte.

Udarregi ikastolako LH 6-DBH3ko ikasleek Kapsula Kuantikoa bisitatu zuten.

"Fisika kuantikoa 
gure eguneroko 
bizitzaren parte da"
Kapsula Kuantikoak Usurbilen lur hartu du egunotan. Eusko 
Jaurlaritzako Zientzia, Unibertsitate eta Berrikuntza Sailaren 
ekimen ibiltaria da. 

Iragan asteburutik abian da 
Euskal Herriko Bertsolari Txa-
pelketako finalaurrekoen fasea. 
Tarte honetarako sailkatu zen 
hilaren 11n Agurainen, Asier 
Azpiroz Iztueta zubietarra. 
Urriaren 31n lehiatuko da berriz, 
Eibarko Ipurua kiroldegian 
17:00etan. Alaia Martin Etxe-
beste, Miren Artetxe Sarasola, 
Nerea Ibarzabal Salegi eta Oiha-
na Iguaran Barandiaran izango 
ditu lehiakide. Igotz Alkorta 
Irastorzak aurkezturiko saiora-
ko txartelak bertsosarrerak.eus 
atarian eskuratu ahalko dira. 
Bestela, ETB1 ON kateak zuze-
nean eskainiko du hitzordu hau 
eta gainerako finalaurrekoak.

Asier Azpiroz, 
finalaurrekoetan

Larunbatean Eibarren abestuko du. 

Ostiral honetan, elkarretaratzea.

Tartean, datorren azaroa ha-
sierarako bi eguneko "Beti 
Ikasten!" izeneko zikloa iraga-
rri dute, "guraso, irakasle eta 
hezitzaile ororentzat hausnar-
ketarako topagunea" izan nahi 
duena. Irakurmena eta pan-
tailak izango dituzte mintzagai 
saio horietan.

Udazkena liburutegian

Azaroak 2, astelehena
• 18:00 "Irakurri, zertarako?" 
hitzaldi-solasaldia, Yolanda 
Arrietarekin.

Azaroak 3, asteartea
• 18:00 "Pantailekin, zer egin?" 
hitzaldi-solasaldia, Mikel Ce-
rezoren eskutik.

Azaroak 9, astelehena
• 18:30 Literatura solasaldia 
Alaine Agirrerekin. 
Zehaztasunak: "Mintzagai 
izango dugun liburua, Alaine 
Agirreren Euri eta ateri (Elkar 
argitaletxea) izango da. Idaz-
lea gure artean izango da. 
Jada eskuragarri ditugu libu-
rutegian aipatu liburuaren 
hainbat ale". 

Azaroak 12, osteguna
• 18:00 Pello Añorgaren ipuin 
kontaketa saioa 3-5 urtekoen-
tzat. 
• Oharra: txikienak heldu batek 
lagunduta joatea komeni da.

Azaroak 23, astelehena
• 18:00 Ines Bengoaren ipuin 
kontaketa, 6 urtetik gorakoen-
tzat.

Azaroak 27, ostirala
• 17:00 Irakurketa solasaldia 9 
urtetik gorakoentzat. Yolanda 
Arrietaren “Mari Xor” liburua 
izango dute mintzagai.

Azaroak 30, astelehena
• 17:00 Irakurketa solasaldia 
12 urtetik gorakoentzat. Yo-
landa Arrietaren “Zurtz” libu-
rua izango dute mintzagai.

Azaroaren 2an, Yolanda Arrietak 'Irakurri, zertarako?' solasaldia eskainiko du.

“Beti ikasten!” 
zikloa udal 
liburutegian
Eskaintza zabala iragarri dute udal liburutegikoek udazken 
honetarako. Segidan duzue egitarau osoa.

“Euskarari Puzka” kanpaina 
abian du Errigorak, Nafarroa 
erdialdeko eta hegoaldeko to-
kiko ekoizpena sustatzeaz gain 
bertako euskalgintzari bultza-
da emateko. Kanpaina honen 
baitan, egitasmoa bera hobe-
kiago ezagutzeko aukera izan-
go da, Sutegin proiektatzera 
doazen dokumentalaren bidez.

'Euskarari Puzka' saskiak

Azaroaren 12ra arte
• Beltza: 60 eurotan, ardo beltz 
gaztea, ilarrak, kardua, mahats 
zukua, oliba olioa, orburuak, 
patxaran mantekatuak, pikillo 

piperrak, potxak, teilak, zain-
zuriak.
• Berdea: 65 eurotan, dilista 
lehorrak, oliba olioa, orburuak, 
ozpina, pasta, pikillo piperrak, 
sagar zukua, tomate frijitua, 
txitxirioak, txokopipitak, zain-
zuriak, kuia krema.
• Gorria: 75 eurotan, ardo bel-
tza (18 hilabetez barrikan), ardi 
gazta, ardo txuria, molineritoak, 
oliba olioa, patxarana, pikillo 
piperrak, polboroiak, turroia, 
zainzuriak.
• 2027ko egutegi landagarria, 
Lodosako Ibaialde ikastola 
laguntzeko: gutxienez kaxa bat 
erostearen truke, “euskararen 

haziak ereiten” izeneko egu-
tegi landagarria 10 eurotan 
eskuratzeko aukera.

Eskaerak
Azaroaren 12ra arte egin ahal 
izango dira eskaerak, errigora.
eus bidez nahiz NOAUA! Kul-
tur Elkartearen egoitzan. Jaso-
tako laguntzaren laurdena, 
Nafarroa erdialdeko eta he-
goaldeko euskalgintzara bide-
ratuko dute.

Banaketa aurreikuspena: aben-
du hasiera.

Dokumentala

Azaroak 1, igandea
• 18:00 “Sustraitik Espaziora” 
dokumentala Sutegin. “Doku-
mental honen bitartez, Errigo-
raren jarduna eta hausnarketak 
barrutik ezagutuko ditugu”.
• Antolatzailea: Usurbilgo Uda-
la eta UEMA.

Datorren astean itxiko da saskiak eskatzeko epea. DANBOLIN

Hitzordu bikoitza 
Errigorarekin
“Euskarari Puzka” kanpaina abian du Errigorak, Nafarroa 
erdialdeko eta hegoaldeko tokiko ekoizpena sustatzeaz gain 
bertako euskalgintzari bultzada emateko. 

ETXEBIZITZAK
ALOKAIRUAN
Kirol-esparruko gazteei edo irakas-
leei alokatzeko gela bat daukat 
Usurbilen. 658706447 

Usurbilgo hiru gazte alokairuko etxe 
baten bila gabiltza. Etxebizitzaren 
inguruko edozein informazio izanez 
gero, eskertuko genizueke gurekin 
harremanetan jartzea: 688 643 044 

Usurbilen edo inguruetan alokairuan 
gela edo etxe txiki baten bila nabil. 
Pertsona bakarra eta diru sarrera 
finkoekin. 943 498 917 (9:30-
13:30). 

25 urteko gazte bat naiz. Logela bat 
alokatu nahiko nuke. 647594529. 

Gela edo apartamentu txiki bat alo-
katu nahi dut. 24 urte, Isaac. 
673607486.

GARAJEAK
SALMENTA, GARAJEAK

Garajea salgai Etxealdian. 14 metro 
koadro. 685707278 

Garaje itxia salgai herri sarreran. 
Harremanetarako: 646 601 947 
(18:00etatik aurrera).

LANPOSTUAK
LAN ESKAINTZAK
Aginaga sagardotegian asteburue-
tarako zerbitzari bila gabiltza: 943 
37 06 68 / info@aginagahotela.
com 

Andatza taberna sukaldari laguntzai-
le bila dabil. 627841927. 

LANPOSTUAK
LAN ESKAERAK 
Titulu soziosanitarioa eta erreferentziak 
dituen emakume bat naiz eta zaintza 
lanak, interna moduan zein orduka 
aritzeko lan baten bila nabil Usurbil edo 
inguruan. 618814363. 

Adineko pertsonak zaintzeko prest, 
orduka nahiz lanaldi osoz. 618814363. 

Gauez pertsona helduak zaintzeko lan 
bila dabilen neska bat naiz. Titulazioa 
eta 25 urteko esperientzia dauzkat. 
609647728.

Plantxa-zerbitzua edo laguntzaile 
lanetan orduka aritzeko lan bila da-
bilen emakume bat naiz. 614349021.

Etxeko lanetarako nahiz zaintza la-
netarako lan bila nabil. 676 282 206. 

Garbiketa eta zaintza lanak egiteko 
prestutasuna eta esperientzia dauz-
kat. Interna moduan, orduka, gauez 
edo egunez, astebukaeratan. Ikas-
keta homologatuak. 624082492 

Adineko pertsonak zaintzeko edo 
garbiketa lanak egiteko eskaintzen 
dut nire burua. 747 446 091. 

BESTELAKOAK
Klase partikularrak emateko prest 
DBH 1-3 arteko nahiz LH-ko ikasleei. 
628 57 28 04. 

90 zm-ko ohe artikulatu bat koltxoia-
rekin eta besaulki edo butaka arti-
kulatu motordunak dauzkagu salgai. 
605280119.

MERKATU TXIKIA

NOAUA!KO BULEGOTIK PASA

ERREDAKZIOA@NOAUA.EUS 

943 360 321

• Asteleheneko 12:00ak arte jasotako 
iragarkiak bakarrik iragarriko ditugu. 

• Iragarki berriak sartu ahala, zaharrak 
ezabatuko ditugu.

• NOAUAk ez du argitaratzen diren 
iragarkien ondorioz sor daitezkeen 
operazioen erantzukizunik.

IRAGARKIA JARTZEKO:

HILDAKOAK

Cristina Lizargarate 
Goenaga
Urriaren 23an hil zen, 
81 urterekin.

Urriak 31 larunbata, 11:00 
Usurbilgo frontoian:
• Alebinak gipuzkoako errendi-

menduko 2. Mailan: 

- Sanchez (Pagazpe) 

- Otaegui (Kuku)

Pilota partidak 
Usurbilen

Haranen

Urriak 31, larunbata
• 10:00 Infantil txikiak, mutilak: 
Usurbil FT-Urnieta C.D.
• 11:30 Gizonezko kadeteen 
1. maila: 
-Usurbil FT B
-Zarautz K.E. D
• 15:30 Gizonezko jubenilen 
gorengo maila: Usurbil FT
-Texas Lasartearra C.F.

• 17:30 Emakumezkoen oho-
rezko erregional maila: Usur-
bil FT-Goierri Gorri F.K.

Azaroak 1, igandea
• 11:00 Emakumezkoen go-
rengo maila: Usurbil FT B-In-
txaurdi K.E. D

Haranetik kanpo

Urriak 31, larunbata
• 10:00 Infantil nesken F-8, Aita 
Marin: Zumaiako F.T.-Usurbil 
F.T.

• 17:30 Gizonezkoen gorengo 
maila, Puion: 
Axular Lizeoa-Usurbil FT
• 18:30 Gizonezkoen erregio-
nalen 1. maila, Mintxetan: 
-Elgoibar C.D. B
-Usurbil FT “B”

Azaroak 1, igandea
• 10:30 Gizonezko kadeteen 1. 
maila, Michelinen: 
Ostadar S.K.T. B-Usurbil FT
• 12:00 Emakumezko kadeteen 
1. maila, Altamiran: 
Goierri Gorri F.K. B-Usurbil FT

Futbol partidak

Oiardo kiroldegian

Urriak 31, larunbata
• 09:30 Kadete mutilak Euskal 
Liga:  
-Usurbil K.E. 
-Urdaneta A
• 11:15 Jubenil mutilak Euskal 
Liga: Usurbil K.E. -Urdaneta
• 12:45 Infantil neskak: 
Usurbil K.E.-Urnieta 

• 17:30 Senior mutilak 2.terri-
torial maila: Usurbil K.E-Do-
nibane Eskubaloia 
• 19:30 Senior mutilak Lehen 
Nazionala maila: 
-Saizar Usurbil K.E. 
-IlCapo Hondarribia 
Bidasoa

Azaroak 1, igandea
• 09:30 Infantil mutilak: 
-Usurbil K.E. 
-VS Saieko Elizalde Jatetxea

Eskubaloi partidak • 11:00 Kadete neskak: Usurbil 
K.E.-Lacturale Bera Bera 
• 12:30 Jubenil mutilak (terri-
torial mailakoak): Usurbil K.E.- 
Txingudi Donibane.

Oiardotik kanpo

Urriak 31, larunbata
• 16:00 Jubenil neskak, Bide-
bieta kiroldegian: Usurbil K.E.- 
Lacturale Bera Bera

AGENDA
 EMAIGUZUE ZUEN EKITALDIEN BERRI ASTELEHEN EGUERDIA BAINO LEHEN. Tel.: 943 360 321 / erredakzioa@noaua.eus

OSTEGUNA 29

KALEZAR Hirugarren 
adinekoentzako zineforuma
Filma zein den egun berean 
esango da.                                     
16:30 Txirikordan, beheko 
solairuan.

OSTIRALA 30

USURBIL Booktegi Jaialdia 
Egitaraua 17. orrialdean. 

USURBIL Sareren 
mobilizazioa
20:00 Mikel Laboa plazan.

LARUNBATA 31

USURBIL Booktegi Jaialdia 
Egitaraua 17. orrialdean. 

USURBIL Kantu-jira 
12:00 Mikel Laboa plazan. 

USURBIL Gau Beltza 
Ikus 8. or.                               
19:00 Usurbilgo frontoia.  

IGANDEA 01

USURBIL Artisau Azoka
11:00 Usurbilgo frontoia.                              

USURBIL Booktegi Jaialdia 
Egitaraua 17. orrialdean. 

Bardozeko Xarnegu ikastola-
ko kideekin kantuan aritu 
ondoren, urriko azken larun-
batarekin batera plazara ir-
tengo dira abestera, Usurbil-
go Euskal Kantu Taldekoak. 
Urriaren 31n izango da. Eguer-
diko 12:00etan abiatuko dira 

Mikel Laboa plazatik. Pare 
bat orduz ariko dira kantuan 
herri erdiguneko kaleetan 
barrena. Ez ahaztu kantu-li-
buruxka eramatea. Gogoan 
izan, astelehenero biltzen dira 
18:00etan Agerialdeko musi-
ka gelan. 

Usurbilgo Euskal Kantu Taldearen kantu-jira eguerdiko 12:00etan hasiko da.

Kantu Taldeak larunbat 
eguerdia girotuko du

Bisita 
gidatuak
650 Usurbil Bizi he-
rri egitasmoak hu-
rrengo asteotarako 
antolaturiko bisita 
gidatuen berri duzue 
segidan:

Urriak 30, ostirala
10:00-11:30 Zaintza-
ren Usurbil bisita 
gidatua.

Azaroak 7, larunbata
11:00-12:15 Gerraren 
memoria ibilbidea 
bisita gidatua.

Azaroak 8, igandea
11:00-13:15 Bisita 
gidatu konbinatua: 
Museo Irekia eta Zu-
meta Arte Estudioa.

Azaroak 22, igandea
11:00-12:30 Museo 
Irekia familientzako 
Krii Kolektiboarekin.

Azaroak 25, asteazke-
na
10:00-11:00 Zero Za-
bor bisita gidatua.

Azaroak 27, ostirala
10:00-11:30 Zaintza-
ren Usurbil bisita 
gidatua.

Informazio gehiago eta 
erreserbak: 
650usurbilbizi.eus 

Bizimaña herri kooperati-
bak antolatu du bere “Uhi-
na” kontzertua azaroaren 
6an 19:30etan Eliza Zaha-
rrean. Sarrerak aurrez es-
kuratu ahalko dira 15 eu-
rotan, mikelurdangarin.
eus atarian.  “30 urteko 
ibilbidea, 20 disko eta bere 
bandarekin partekatutako 
eszenatoki kopuru kontae-
zin baten ondoren, Mikel 

Urdangarinek bidaia berri 
bati ekingo dio, jatorrira 
itzuliko da, kantu biluzira, 
artistaren, gitarraren eta 
publikoaren arteko elka-
rrizketa intimoa. Ez da 
kontzertu bat, ia aitorpen 
bat da, aukera paregabea 
haien kantuak jaio ziren 
bezala, bere erarik garbi 
eta funtsezkoenean, en-
tzuteko”. 

Mikel Urdangarin, Aginagan

22 NOAUA 2026-10-30

INGO AL DEU?

